
Annotatsiya 

Maqolada bamiya o‘simligi barglaridagi plastid pigmentlar miqdoriga biochar va mineral o‘g‘itlarning ta’siri 
o‘rganilgan. Tadqiqotlar Genetika va o‘simliklar eksperimental biologiyasi institutida Net house sharoitida olib borildi. 
Tadqiqotlarni olib borishda oltita variant tanlab olingan: 1- variant o‘g‘itsiz, nazorat varianti bo‘lib, qolgan variantlarni 
taqqoslash uchun olingan; 2- variant biochar; 3- variant gektariga N80P50K50 kg mineral o‘g‘it; 4- variant gektariga 
N120P75K75 kg mineral o‘g‘it; 5- variant mineral o‘g‘it va biochar (N80P50K50 kg+biochar) va 6- variant mineral o‘g‘it va 
biochar (N120P75K75 kg +biochar) qo‘llanilgan. Tajribalar 8,0 kg. tuproq solingan tuvaklarda olib borildi. Bamiya o‘simligi 
tuvakda 60 kun davomida o‘stirildi. O‘simlik bargidagi xlorofill a, xlorofill b, umumiy xlofilllar va karotinoidlar miqdori 
Hiscox va Israelstam, metodi orqali aniqlangan. Olingan natijalarning tahliliga ko‘ra, alohida biochar qo‘llanilgan variant 
nazoratga nisbatan bamiya bargidagi xlorofill a miqdorini 16% ga, xlorofill b miqdorini 14% ga, umumiy xlorofill miqdorini 
16% ga va karotinoidlar miqdorini 15% ga oshirganligi aniqlangan. Ayniqsa, biochar va mineral o‘g‘itlar (N120P75K75 kg) 
birgalikda qo‘llanilganda o‘simlikka samarali ta’sir qilganligi aniqlangan. Gektariga N120P75K75 kg+ biochar birgalikda 
qo‘llanilgan variant esa nazoratga nisbatan o‘simlik bargidagi xlorofill a miqdorini 49% ga, xlorofill b miqdorini 57% ga, 
umumiy xlorofill miqdorini 52% ga va karotinoidlar miqdorini 29% ga oshirganligi qayd etilgan. 

Аннотация 
В статье изучено влияние биоугля и минеральных удобрений на содержание пластидных 

пигментов в листьях бамии. Исследования проводились в условиях чистого дома в Институте генетики и 
экспериментальной биологии растений. В ходе исследования было выбрано шесть вариантов: вариант 1 — 
контрольный без удобрений, который был взят для сравнения с другими вариантами; лечение 2 – биоуголь; 
обработка 3: N80P50K50 кг минеральных удобрений на гектар; обработка 4: N120P75K75 кг минеральных 
удобрений на гектар; Использовались обработка 5: минеральное удобрение и биоуголь (N80P50K50 кг+биоуголь) 
и обработка 6: минеральное удобрение и биоуголь (N120P75K75 кг +биоуголь). Эксперименты проводились в 
горшках, содержащих 8,0 кг почвы. Растение бамии выращивали в теплице в течение 60 дней. Содержание 
хлорофилла а, хлорофилла b, общего хлорофилла и каротиноидов в листьях растения бамии определяли 
методом Хискокса и Израэлстама. Согласно анализу полученных результатов, по сравнению с контролем, 
обработка только биоуглем способствовала повышению содержания хлорофилла а на 16%, хлорофилла b на 
14%, общего хлорофилла на 16% и содержания каротиноидов на 15%. Сочетание норм внесения NPK 
(N120P75K75кг/га) и обработки биоуглем показало более эффективное воздействие на растение. Комбинация 
NPK (N120P75K75кг/га) и обработки биоуглем значительно увеличила содержание хлорофилла а на 49%, 
хлорофилла b на 57%, общего хлорофилла на 52% и содержание каротиноидов на 29% в листьях растения по 
сравнению с контроль. 

In the article, the effect of biochar and mineral fertilizers on plastid pigments content in leaves of okra was 
studied. Researches were carried out in Net house conditions at the Institute of Genetics and Plant Experimental 
Biology. Six treatments were selected during the research: treatment 1 is a control without fertilizer, which was taken to 
compare the other treatments; treatment 2 is biochar; treatments 3: N80P50K50 kg of mineral fertilizer per hectare; 
treatment 4: N120P75K75 kg of mineral fertilizer per hectare; treatment 5: mineral fertilizer and biochar (N80P50K50 
kg+biochar) and treatment 6: mineral fertilizer and biochar (N120P75K75 kg +biochar) were used. Experiments were 
conducted in pots containing 8.0kg of soil. The okra plant was grown in a greenhouse for 60 days. The chlorophyll a, 
chlorophyll b, total chlorophyll and carotenoids content in leaves of okra plant was determined by Hiscox and Israelstam 
method. According to the analysis of the obtained results, compared to the control, biochar alone treatment increased 
promoted the chlorophyll a by 16%, chlorophyll b by 14%, total chlorophyll by 16%, and carotenoid contents by 15%. 
Combination of NPK applications rate (120:75:75 kg/ha) and biochar treatment showed more effective effects on plant. 
Combination of NPK (120:75:75 kg/ha) and biochar treatment significantly enhanced the chlorophyll a by 49%, 
chlorophyll b by 57%, total chlorophyll by 52%, and carotenoid contents by 29% in leaves of plant compared to the 
control. 

 
Kalit so‘zlar: bamiya; biochar; mineral o‘g‘itlar; xlorofill a; xlorofill b; umumiy xlorofill; karotinoidlar. 
Ключевые слова: бамия; биочара; минеральные удобрения; хлорофилл а; хлорофилл b; общий 

хлорофилл; каротиноиды. 
Key words: okra; biochar; mineral fertilizers; chlorophyll a; chlorophyll b; total chlorophyll; carotenoids. 

 
KIRISH 

Bamiya o‘simligi ham dorivor, ham sabzavot ekin bo‘lib muhim ahamiyatga ega. Bu o‘simlik 
dunyoning subtropik va tropik mintaqalarida yetishtiriladigan sabzavat va dorivor ekindir [18]. 
Bamiyaning yetilmagan ko‘saksimon mevasi sabzavot ko‘kat tarzda suyuq ovqat va salatlarga 
ishlatiladi. Uzoq yillar davomida bamiya dorivor o‘simlik sifatida ishlatilib kelingan. Ming yillar 
davomida o‘z vatanlarida bamiya yosh mevalari balki barglari ham oziq-ovqat sifatida ishlatiladi. 
Poyasidan arqon va sumkalar tayyorlash uchun kuchli tola olinadi. Mevasini xomligicha yeyish, 
salatlarga qo‘shish, pishirish, qovurish, mumkin. Pishmagan mevalari sho‘rvalarda ziravor sifatida 
ishlatiladi. Qovurilgan urug‘idan qahva tayyorlanadi. Ba’zida urug‘laridan ta’mni yumshatuvchi va 
xushbo‘y hid berish uchun urug‘ kukuni ataylab qahvaga qo‘shiladi. Yetuk urug‘lar tarkibida 25% 
gacha yog‘ mavjud bo‘lib, u oziq ovqat sifatida yoki boshqa sohalarda ishlatiladi [1, 4, 9].  

ADABIYOTLAR TAHLILI 
Bamiyaning vatani tropik Аfrika bo‘lib Hindistonda keng yetishtiriladi. Uttar-Pradesh, Аssam, 

Maxarashtra, G‘arbiy Bengaliya va Karnataka bamiya yetishtiruvchi muhim shtatlar hisoblanadi. 
Hindistonda 0,36 million gektar maydonda bamiya yetishtiriladi, yillik ishlab chiqarish 3,5 million 
tonna hosildorlikni tashkil etadi. Karnatakada u 18,150 gektar maydonni egallaydi, ishlab chiqarish 
1,5594 tonna hosildorlikka ega. Shuningdek bamiya o‘simligi kartoshka, piyoz va sarimsoqdan 
tashqari yangi sabzavotlar eksportining 60 foizini tashkil qiladi [15]. Mineral o‘g‘itlardan muvozanatli 
nisbatda foydalanish bamiya yetishtiriladigan maydonlarni muhim oziq moddalar bilan taʼminlash 
bilan birga tuproq flora va faunasini saqlab qolishda muhimdir [2].   Bamiya yetishtirishda kimyoviy 
o‘g‘itlardan foydalanishni qisqartirish va o‘z navbatida hosildorlik va sifat darajasini oshirish uchun 
zarur bo‘lgan organik moddalardan foydalanishni ko‘paytirish zarurati tug‘iladi. Turli xil organik 
manbalar yordamida bamiya yetishtirish, organik o‘g‘itlarni kimyoviy o‘g‘itlar bilan birgalikda 
qo‘llash va tuproq tuzilishining fizik-kimyoviy xususiyatlarini, suvni ushlab turish qobiliyatini va 
tuproq aeratsiyasini, kimyoviy xossalarini yaxshilashga yordam beradi. Biochar o‘simliklarning 
rivojlanishi va fiziologiyasiga ijobiy ta'sir ko‘rsatadi. Biocharning asosiy afzalliklaridan biri shundaki, 
u tuproq unumdorligini va suvni ushlab turish qobiliyatini yaxshilaydi, bu esa o‘simliklarning o‘sishi 
va rivojlanishiga yordam beradi [8, 12, 14, 16, 19]. Biochar shuningdek, azot, fosfat va kaliy kabi 
elementlarni o‘z ichiga oladi, ular vaqt o‘tishi bilan o‘simliklarning uzoq muddatli oziqlanishini 
ta'minlaydi [11]. Umuman olganda, biochar o‘simliklarning o‘sishi va fiziologiyasiga ta'siri tufayli 
barqaror qishloq xo‘jaligi va atrof-muhitni boshqarish uchun foydali vosita bo‘lish potentsialiga ega 
[3, 5–7, 13, 16, 17]. Biroq, biocharni qo‘llashning tuproq turiga, o‘simlik turlariga va ob-havo 
sharoitlariga qarab farq qilishi mumkin va uning o‘simlik o‘sishi va fiziologiyasiga ta'sirini to‘liq 
tushunish uchun qo‘shimcha tadqiqotlar zarur. Tadqiqotlarimizda, bamiya o‘simligi barglaridagi 
plastid pigmentlar miqdoriga biochar va mineral o‘g‘itlarning ta’siri o‘rganildi. 



ISSN 2181-1571 🌍 https://journal.fdu.uz Aniq va tabiiy fanlar 

BIOLOGIYA   
 

 207 2023№1 

METODLAR 
Tadqiqotning obyektlari sifatida bamiya urug‘i, mineral o‘g‘itlar va biochar qo‘llanildi. Biochar 

O‘zbekiston Milliy universiteti Biologiya fakulteti “Tuproqshunoslik” kafedrasidan olindi. 
Tadqiqotlarni olib borishda bamiya urug‘idan foydalanildi.  
Tuvak tajribasi uchun oltita variant tanlab olindi:  

1 - variant o‘g‘itsiz, nazorat varianti bo‘lib, qolgan variantlarni taqqoslash uchun olindi;  
2 - variant biochar;  
3 - variant gektariga N80P50K50 kg mineral o‘g‘it;  
4 - variant gektariga N120P75K75 kg mineral o‘g‘it;  
5 - variant mineral o‘g‘it va biochar (N80P50K50 kg + biochar); 
 6 - variant mineral o‘g‘it va biochar (N120P75K75 kg + biochar) qo‘llanildi.  

Tadqiqotlar Genetika va o‘simliklar eksperimental biologiyasi institutida Net house 
sharoitida olib borildi. Tajribalar 8,0 kg. tuproq solingan tuvaklarda olib borildi. Tajribada tuproqqa 
biochar qo‘llanildi. Biochar O‘zbekiston Milliy universiteti Biologiya fakulteti “Tuproqshunoslik” 
kafedrasidan olindi. Bamiya o‘simligi tuvakda 60 kun davomida o‘stirildi. O‘simlik bargidagi xlorofill 
a, xlorofill b, umumiy xlofilllar va karotinoidlar miqdori Hiscox va Israelstam metodi orqali aniqlanadi 
[10]. Olingan natijalar IBM SPSS 20 Statistics dasturining (ANOVA) dagi Duncanning ko‘p faktorli 
testi yordamida tahlil qilindi. Variatsiyalar analizi (ANOVA) Duncanning ko‘p faktorli testi yordamida 
bamiya o‘simligi bargidagi xlorofill a, xlorofill b, umumiy xlofilllar va karotinoidlar miqdoriga biochar 
va mineral o‘g‘itlarning ta'siri aniqlandi. Barcha tajribalar uch marotaba qaytarildi va olingan 
natijalar tahlil qilindi. Unda ishonchlilik darajasi P<0.05 oralig‘ida harflarda tahlil qilindi. 

NATIJALAR VA MUHOKAMA 
Bamiya o‘simligi barglaridagi plastid pigmentlar miqdoriga biochar va mineral o‘g‘itlarning 

taʼsiri 60 kunda tahlil qilindi (1-rasm).  

 
1-rasm. Bamiya bargidagi xlorofill a miqdori. 

Olingan natijalarning tahliliga ko‘ra, biochar qo‘llanilgan variant nazoratga nisbatan 
bamiya bargidagi xlorofill a miqdorini 16% ga oshirgan bo‘lsa, gektariga N80P50K50 kg miqdorda 
o‘g‘it qo‘llanilgan variant nazoratga nisbatan o‘simlik bargidagi xlorofill a miqdorini 25% ga 
oshirganligi aniqlandi. Gektariga N80P50K50 kg + biochar birgalikda qo‘llanilgan variant nazoratga 
nisbatan o‘simlik bargidagi xlorofill a miqdorini 28% ga oshirgan bo‘lsa bu ko‘rsatkich gektariga 
N120P75K75 kg miqdorda o‘g‘it qo‘llanilgan variantda yuqori bo‘lib o‘simlik bargidagi xlorofill a 
miqdorini 32% ga oshirganligi qayd etildi. Ayniqsa, biochar va mineral o‘g‘itlar (N120P75K75 kg) 
birgalikda qo‘llanilganda o‘simlikga samarali ta’sir qilganligi aniqlandi. Gektariga N120P75K75 kg+ 
biochar birgalikda qo‘llanilgan variant esa nazoratga nisbatan o‘simlik bargidagi xlorofill a miqdorini 
49% ga oshirganligi aniqlandi (1-rasm). 

Biochar qo‘llanilgan variant nazoratga nisbatan bamiya bargidagi xlorofill b miqdorini 14% ga 
oshirgan bo‘lsa, gektariga N80P50K50 kg miqdorda o‘g‘it qo‘llanilgan variant nazoratga nisbatan 
o‘simlik bargidagi xlorofill b miqdorini 19% ga oshirganligi aniqlandi. Gektariga N80P50K50 kg + 
biochar birgalikda qo‘llanilgan variant nazoratga nisbatan o‘simlik bargidagi xlorofill b miqdorini 
40% ga oshirgan bo‘lsa bu ko‘rsatkich gektariga N120P75K75 kg miqdorda o‘g‘it qo‘llanilgan variantda 
yuqori bo‘lib o‘simlik bargidagi xlorofill b miqdorini 46% ga oshirganligi qayd etildi. Ayniqsa, biochar 
va mineral o‘g‘itlar (N120P75K75 kg) birgalikda qo‘llanilganda o‘simlikga samarali ta’sir qilganligi 
aniqlandi. Gektariga N120P75K75 kg + biochar birgalikda qo‘llanilgan variant esa nazoratga nisbatan 
o‘simlik bargidagi xlorofill b miqdorini 57% ga oshirganligi aniqlandi (2-rasm). 

 
2-rasm. Bamiya bargidagi xlorofill b miqdori 

Biochar qo‘llanilgan variant nazoratga nisbatan bamiya bargidagi umumiy xlorofill miqdorini 
16% ga oshirgan bo‘lsa, gektariga N80P50K50 kg miqdorda o‘g‘it qo‘llanilgan variant nazoratga 
nisbatan o‘simlik bargidagi umumiy xlorofill miqdorini 23% ga oshirganligi aniqlandi. Gektariga 
N80P50K50 kg + biochar birgalikda qo‘llanilgan variant nazoratga nisbatan o‘simlik bargidagi umumiy 
xlorofill miqdorini 32% ga oshirgan bo‘lsa bu ko‘rsatkich gektariga N120P75K75 kg miqdorda o‘g‘it 
qo‘llanilgan variantda yuqori bo‘lib o‘simlik bargidagi umumiy xlorofill miqdorini 37% ga oshirganligi 
qayd etildi.  

Ayniqsa, biochar va mineral o‘g‘itlar (N120P75K75 kg) birgalikda qo‘llanilganda o‘simlikga 
samarali ta’sir qilganligi aniqlandi. Gektariga N120P75K75 kg + bio char birgalikda qo‘llanilgan 
variant esa nazoratga nisbatan o‘simlik bargidagi umumiy xlorofill miqdorini 52% ga oshirganligi 
aniqlandi (3-rasm). 

3-rasm. Bamiya bargidagi umumiy xlorofillar miqdori. 

XULOSA  
Bamiya o‘simligi barglaridagi plastid pigmentlar miqdori o‘rganilganda, alohida biochar va 

mineral o‘g‘itlar qo‘llanilgan variantlarda o‘simlikning xlorofill a, xlorofill b, umumiy xlorofill va 
karotinoidlar miqdori oshgan. Biochar va mineral o‘g‘itlarni birgalikda qo‘llash bamiya o‘simligining 
barglaridagi plastid pigmentlar miqdorini yuqori darajada oshishiga olib keladi.  

